
PATOLA 

Ang patola (Luffa acutangula) o kabatiti sa Iluko 

at Ibanag ay mayaman sa phosphorus, calcium 

at iron.  Ang mga lalaking bulaklak ng patola ay 

nagkukumpo-kumpol samantalang ang mga 

babaeng bulaklak ay maaaring isahan lamang o 

kaya ay kasama ng mga lalaking bulaklak.   

Lugar na Pagtataniman 

Ang patola ay maaaring itanim sa anumang buwan 

ng taon. Pinakamainam sa buwan ng Hunyo 

hanggang Setyembre at mula Pebrero hanggang 

Mayo kung may sapat na patubig. Para mas mataas 

ang ani, piliin ang lupa na may mga organic matter.   

Paghahanda sa Lupang Taniman 

Ihanda ang lupang taniman ng maaaga upang 

mabulok ang mga damo at mga tangkay ng 

nakaraang tanim. Araruhin at bungkalin ito 2-3 

beses bago taniman. 

Araruhin ito na may lalim na 15 to 20 sentimetro. 

Ang durog at mabuhaghag na lupa ay mainam sa 

pagtubo ng ugat ng halaman. 

Pagtatanim 

Magdamag na ibabad ang 

mga buto sa malinis na tubig. 

Sa panahon ng tag-init, 

magtanim ng 1-2 na buto 

bawat  butas na may pagitan 

na 2.5 x 2.5 metro. Sa tag-

ulan naman, magtanim ng 2-

3 buto bawat butas. 

Bunutin ang mga payat at may sakit na punla 3-4 na 

lingo pagkausbong. Magtira lamang ng isang 

malusog na tanim.  

Tulungang gumapang ang halaman sa balag. Itali ang 

puno ng halaman sa mga poste o mala-hagdan na 

balag.  

Paglalagay ng Balag o Trellis 

Gumawa ng balag upang magkaroon ng magandang 

kalidad ang bunga ng patola. Mahalaga ang balag sa 

panahon ng tag-ulan upang maiwasan ang 

pagkabulok at pag-iba ng hugis ng mga  bunga.  

Gumawa ng balag na may taas na 2 metro at 

distansya na 2-3 metro. 



Pagpapataba 

Mga Pinaghalawan 

http://www.e-extension.gov.ph/elearning  

www.pinoyrice.com 

Mga Larawan 

https://www.amazon.com/Patola-Philippine-Agriculture-Industry-

Vegetable/dp/B073L31P49 

https://www.flickr.com/photos/116190536@N07/14957169780/in/

photostream/ 

https://www.flickr.com/photos/116190536@N07/14307849551/in/

photostream/ 

http://www.royalagroindustries.com/product-category/vegetable/

hybrid-ridgegourd/  

Panahon ng 
Pagpapataba 

Uri ng Pataba Dami ng Pataba 
Yugto sa Paglaki  

ng Halaman 

Basal 14-14-14 
 
 
Organic (nabulok na dumi 
ng hayop o komersyal na 
organikong pataba) 

1 kutsara o 10 gramo bawat butas 
 
 
3,000 na sako kada ektarya 

Bago magtanim o kapag may 
umusbong na 2-3 dahon 
 
Sa panahon ng pagtatanim 

Sidedress 46-0-0 
 
14-14-14 

1 kutsara o 10 gramo bawat butas 
  
1 kutsara o 10 gramo bawat butas 

28 araw pagka-usbong 

  46-0-0 
 
14-14-14 

4 kutsara o 40 gramo bawat butas 
  
4 kutsara o 40 gramo bawat butas 

56, 70 at 84 araw  
pagka-usbong 

Pagdadamo 

Magdamo 14 na araw pagkatubo ng halaman. 

Putulin ang mga damo malapit sa lupa tuwing ika-14 

na araw o kapag kinakailangan. Huwag bunutin ang 

mga damo na malapit sa puno upang maiwasang 

masaktan ang ugat ng halaman. 

Pag-aani 

Limang araw pagkatapos mabuo ang bunga ay 

maaari nang anihin ang patola. Gumamit ng matalim 

na kutsilyo at pitasin ang bunga.  


